
Y Pwyllgor Is-ddeddfwriaeth
Agenda (SLC (3)-19-08)
Dyddiad: 23 Medi  2008
Amser : 8.45am
Lleoliad: Ystafell Bwyllgora 3, y Senedd

Eitem 1: Cyflwyniad, ymddiheuriadau, dirprwyon a datgan buddiannau

Eitem 2: Offerynnau ac offerynnau drafft na fydd y Cynulliad yn cael ei wahodd i roi sylw arbennig iddynt o
dan Reol Sefydlog 15.2.

Eitem 2.1: Offerynnau drafft sy’n agored i gael eu cymeradwyo yn unol â phenderfyniad gan y Cynulliad (y
weithdrefn gadarnhaol)

SLC183 - Gorchymyn Twbercwlosis (Profi a Phwerau Mynediad) (Cymru) 2008

Y weithdrefn gadarnhaol. Fe’i gwnaed ar ... 2008. Yn dod i rym ar …2008.
Mae'r Gorchymyn hwn yn pennu bod twbercwlosis yn glefyd at ddibenion adran 62D o Ddeddf Iechyd Anifeiliaid 1981.

Eitem 2.2: Offerynnau sy’n agored i gael eu dirymu yn unol â phenderfyniad gan y Cynulliad (y weithdrefn
negyddol)

SLC181 - Rheoliadau Bwydydd Anifeiliaid (Cymru) (Diwygio) 2008

Y weithdrefn negyddol. Fe’u gwnaed ar 7 Gorffennaf 2008. Fe’u gosodwyd ar 9 Gorffennaf 2008. Yn dod i rym ar 30 Gorfennaf 2008. 

Mae'r Rheoliadau hyn yn diwygio ymhellach Reoliadau Bwydydd Anifeiliaid (Cymru) 2006 (O.S. 2006/116 (Cy.14)) fel y'u diwygiwyd
eisoes gan O.S. 2006/617 (Cy.69), O.S. 2006/2928 (Cy.263), O.S. 2006/3256 (Cy.296) ac O.S. 2007/3171 (Cy.277) ("y Rheoliadau
Bwydydd Anifeiliaid”). Mae'r Rheoliadau hyn yn darparu ar gyfer gweithredu Cyfarwyddeb y Comisiwn 2008/4/EC sy'n diwygio
Cyfarwyddeb 94/39/EC ynghylch bwydydd anifeiliaid sydd wedi'u bwriadu i leihau'r risg o dwymyn llaeth. Mae'r Rheoliadau yn diwygio'r
tabl yn Atodlen 7 (bwydydd anifeiliaid a ganiateir ac a fwriedir at ddibenion maethiadol penodol a darpariaethau ynghylch eu defnyddio)
i'r Rheoliadau Bwydydd Anifeiliaid, drwy roi yn lle'r eitemau presennol, sy'n ymwneud â lleihau'r risg o dwymyn llaeth, yr eitemau
diwygiedig a gynhwysir yng Nghyfarwyddeb y Comisiwn 2008/4/EC. Mae’r Gyfarwyddeb hon yn caniatáu, a hynny’n ddarostyngedig i
ofynion labelu penodedig, i ddau fath ychwanegol o fwyd deietegol i anifeiliaid gael eu marchnata i leihau’r risg o dwymyn llaeth mewn
buchod godro. Mae’r Rheoliadau hyn hefyd yn cywiro gwall yn nhestun Cymraeg y Rheoliadau Bwydydd Anifeiliaid.

SLC184 - Rheoliadau Cyfrannau Cyllideb Ysgolion (Dibenion Rhagnodedig a Diwygiadau Canlyniadol) (Cymru) 2008

Y weithdrefn negyddol. Fe’u gwnaed ar 11 Gorffennaf 2008. Fe’u gosodwyd ar 16 Gorffennaf 2008. Yn dod i rym ar 31 Awst 2008.
Mae adran 50(3)(a) o Ddeddf Safonau a Fframwaith Ysgolion 1998 yn caniatáu i gorff llywodraethu ysgol a gynhelir wario ei gyfran o’r
gyllideb ar unrhyw ddiben sydd gan yr ysgol. Mae’r Rheoliadau hyn yn gosod dibenion ychwanegol y dichon corff llywodraethu wario ei
gyfran o’r gyllideb arnynt.

SLC185 - Gorchymyn Cynlluniau Iaith Gymraeg (Cyrff Cyhoeddus) 2008

Y weithdrefn negyddol. Fe’i gwnaed ar 16 Gorffennaf 2008. Fe’i gosodwyd ar 17 Gorffennaf 2008. Yn dod i rym ar 11 Awst 2008.

Mae’r Gorchymyn hwn yn pennu cyrff cyhoeddus pellach at ddibenion Rhan II o Ddeddf yr Iaith Gymraeg 1993.

SLC186 - Gorchymyn Dynodi Gorfodi Sifil ar Dramgwyddau Parcio  (Dinas a Sir Abertawe) 2008

Y weithdrefn negyddol. Fe’i gwnaed ar 15 Gorffennaf 2008. Fe’i gosodwyd ar 17 Gorffennaf 2008. Yn dod i rym ar 1 Medi 2008.
Mae'r Gorchymyn hwn yn dynodi'r ardal a ddisgrifir yn yr Atodlen yn ardal gorfodi sifil ac yn ardal gorfodi arbennig at ddibenion Rhan 6
o Deddf Rheoli Traffig 2004

SLC187 - Gorchymyn Deddf Bywyd Gwyllt a Chefn Gwlad 1981 (Amrywio Atodlen 5) (Cymru) 2008

Y weithdrefn negyddol. Fe’i gwnaed ar 17 Gorffennaf 2008. Fe’i gosodwyd ar 21 Gorffennaf 2008. Yn dod i rym ar 12 Awst 2008.
Mae Deddf Bywyd Gwyllt a Chefn Gwlad 1981 ("Deddf ’81”) yn gwarchod pob aderyn gwyllt, anifeiliaid penodol a phlanhigion penodol a
restrir yn Atodlenni perthnasol y Ddeddf honno. Mae’r Gorchymyn hwn yn amrywio Atodlen 5 yn Neddf ’81 i ddarparu gwarchodaeth
newydd neu ychwanegol i’r llygoden ddŵr, y falwen Rufeinig, y morfarch pigog, y morfarch trwyn cwta a’r maelgi.

SLC188 - Rheoliadau Deintyddiaeth Breifat (Cymru) 2008

Y weithdrefn negyddol. Fe’u gwnaed ar 23 Gorffennaf 2008. Fe’u gosodwyd ar 24 Gorffennaf 2008. Yn dod i rym ar 1 Ionawr 2009.
Mae'r Rheoliadau hyn yn cael eu gwneud o dan Ddeddf Safonau Gofal 2000 ("y Ddeddf”). Maent yn addasu'r Ddeddf er mwyn

cymhwyso Rhan II o'r Ddeddf i ddeintyddion sy'n darparu gwasanaethau deintyddol heb iddynt fod yn unol â Deddf y Gwasanaeth
Iechyd Gwladol (Cymru) 2006 ("deintyddiaeth breifat”). Maent yn gwneud darpariaeth o ran y personau a'r gwasanaethau hynny.

SLC191 - Gorchymyn y Gwasanaethau Tân ac Achub (Fframwaith Cenedlaethol) (Cymru) 2008

Y weithdrefn negyddol. Fei gwnaed ar 28 Awst 2008. Fe’i gosodwyd ar1 Medi 2008. Yn dod i rym ar 22 Medi 2008.
Mae’r Gorchymyn hwn yn rhoi Fframwaith Cenedlaethol Tân ac Achub Cymru 2008-2011 ar waith yn lle Fframwaith Cenedlaethol Tân
ac Achub  (Cymru) 2005.  

SLC193 - Gorchymyn Cynllunio Gwlad a Thref (Gweithdrefn Datblygu Cyffredinol) (Diwygio) (Cymru) 2008

Y weithdrefn negyddol. Fe’i gwnaed ar 31 Awst 2008. Fe’i gosodwyd ar 2 Medi 2008. Yn dod i rym ar 6 Hydref 2008
Mae'r Gorchymyn hwn, sy'n gymwys o ran Cymru, yn diwygio'r diffiniad o "reserved matters” (materion a gadwyd yn ôl) yn erthygl 1 o
Orchymyn Cynllunio Gwlad a Thref (Gweithdrefn Datblygu Cyffredinol) 1995 ("Gorchymyn 1995”) ac yn diwygio erthygl 3 o Orchymyn
1995 er mwyn pennu beth y mae'n rhaid ei gynnwys mewn ceisiadau am ganiatâd cynllunio amlinellol mewn perthynas â'r materion
hynny.

SLC194 - Rheoliadau Gwasanaeth Iechyd Gwladol (Ffioedd Ymwelwyr Tramor) (Diwygio) (Cymru) 2008

Y weithdrefn negyddol. Fe’u gwnaed ar 4 Medi 2008. Fe’u gosodwyd ar 8 Medi 2008. Yn dod i rym ar 1 Hydref 2008.
- yn diwygio Rheoliadau’r Gwasanaeth Iechyd Gwladol (Ffioedd Ymwelwyr Tramor) 1989 drwy ddiweddaru’r rhestr o unigolion sydd
wedi’u hesemptio rhag talu ffioedd am driniaeth y GIG er mwyn cynnwys y bobl hynny y mae gan y Deyrnas Unedig sail resymol i gredu
eu bod yn ddioddefwyr o fewn ystyr Erthygl 4 o’r Confensiwn Cyngor Ewrop ar Weithredu yn erbyn Masnachu mewn Pobl, ac yn rhai a
adnabuwyd fel dioddefwyr. Bydd gan y bobl hyn hawl i gael triniaeth y GIG am ddim tan y byddant yn ymadael am eu gwlad enedigol.

SLC195 - Gorchymyn Grantiau Cyfleusterau i’r Anabl (Uchafsymiau a Dibenion Ychwanegol) (Cymru) 2008

Y weithdrefn negyddol. Fe’i gwnaed ar 6 Medi 2008. Fe’i gosodwyd ar 9 Medi 2008. Yn dod i rym ar 2 Hydref 2008.

Mae’r Gorchymyn hwn yn rhagnodi uchafswm y grant ar gyfer cyfleusterau gorfodol i’r anabl y gall fod yn ofynnol i awdurdod tai lleol ei
dalu o dan Bennod 1 o Ran 1 o Ddeddf Grantiau Tai, Adeiladau ac Adfywio 1996. £36,000 yw’r uchafswm. Mae’r Gorchymyn hefyd yn
rhagnodi’r dibenion ychwanegol y mae’n rhaid rhoi’r grant ar eu cyfer.

SLC196 - Rheoliadau Grantiau Adnewyddu Tai (Diwygio) (Cymru) 2008

Y weithdrefn negyddol. Fe’u gwnaed ar 6 Medi 2008. Fe’u gosodwyd ar 9 Medi 2008. Yn dod i rym ar 2 Hydref 2008.
Mae’r Rheoliadau hyn yn diwygio ymhellach (o ran Cymru) Reoliadau Grantiau Adnewyddu Tai 1996 (O.S. 1996/2890) ("Rheoliadau
1996”), a osododd y prawf modd i benderfynu ar swm y grant y caniateir ei dalu gan awdurdodau tai lleol o dan Bennod 1 o Ran 1 o
Ddeddf Grantiau Tai, Adeiladau ac Adfywio 1996.  Mae’r Rheoliadau hyn hefyd yn darparu diffiniad o berson perthnasol o ran unrhyw
gais am grant.  

Eitem 3: Offerynnau y bydd y Cynulliad yn cael ei wahodd i dalu sylw arbennig iddynt o dan Reol Sefydlog
15.2

Eitem 3.1: Offerynnau sy’n agored i gael eu dirymu yn unol â phenderfyniad gan y Cynulliad (y weithdrefn
negyddol)

SLC182 - Gorchymyn Rhwydi Pysgota Perdys (Cymru) 2008

Y weithdrefn negyddol. Fe’i gwnaed ar 8 Gorffennaf 2008. Fe’i gosodwyd ar 9 Gorffennaf 2008. Yn dod i rym ar 30 Gorffennaf 2008.
Bydd y Gorchymyn hwn yn dirymu ac yn disodli Gorchymyn Rhwydi Pysgota Perdys (Cymru) 2003 (O.S. 2003/3035) i sicrhau
cydymffurfiaeth lawn ag Erthygl 25 o Reoliad y Cyngor (E.C.) Rhif 850/1998 ar gyfer cadwraeth adnoddau pysgodwrol drwy fesurau
technegol i ddiogelu y rhai ifanc o organebau morol. Mae’r Gorchymyn hwn yn gymwys i gychod pysgota Prydeinig yng Nghymru ac
mae’n eu gwahardd rhag cario na defnyddio rhwydi o’r fath ac eithrio o dan amgylchiadau penodol, ac yn rhoi pwerau gorfodi i
swyddogion pysgodfeydd môr Prydeinig.

SLC190 - Rheoliadau Llaeth Ysgol (Cymru) 2008

Y weithdrefn negyddol. Fe’u gwnaed ar 5 Awst 2008. Fe’u gosodwyd ar 11 Awst 2008. Yn dod i rym ar 1 Medi 2008.

Mae’r Rheoliadau hyn yn dirymu Rheoliadau Llaeth Ysgol (Cymru) 2001. Yn unol â’r Rheoliadau, caiff Gweinidogion Cymru roi cymorth
gwladol (sy’n cydategu cymorth y Gymuned Ewropeaidd) mewn cysylltiad â chyflenwi llaeth a chynhyrchion llaeth penodol i ddisgyblion
mewn sefydliadau addysgol, a chânt hefyd bennu math neu ddosbarthiad sefydliadau addysgol neu gynhyrchion llaeth y ceir talu
cymorth gwladol mewn cysylltiad â hwy.

SLC192 - Rheoliadau Cynllunio Gwlad a Thref (Asesu Effeithiau Amgylcheddol) (Diwygio) (Cymru) 2008

Y weithdrefn negyddol. Fe’u gwnaed ar 31 Awst 2008. Fe’u gosodwyd ar 2 Medi 2008. Yn dod i rym ar 6 Hydref 2008.

Rhoddodd Rheoliadau Cynllunio Gwlad a Thref (Asesu Effeithiau Amgylcheddol) (Cymru a Lloegr) 1999 (O.S. 1999/293) ("Rheoliadau
1999”) ar waith, yng Nghymru a Lloegr, Gyfarwyddeb y Cyngor 85/337/EEC ("Cyfarwyddeb AEA”) ar asesu effeithiau prosiectau

cyhoeddus a phreifat penodol ar yr amgylchedd (O.J. Rhif L175, 5.7.1985, t.40) fel y’i diwygiwyd gan Gyfarwyddeb y Cyngor 97/11/EC
(O.J. Rhif L73, 14.3.1997, t.5). Diwygiwyd y Gyfarwyddeb AEA hefyd gan Gyfarwyddeb y Cyngor 2003/35/EC (O.J. Rhif L156, 25.6.2003,
t.17).

Mae’r Rheoliadau hyn yn diwygio Rheoliadau 1999 er mwyn rhoi’r Cyfarwyddebau ar waith o ran ceisiadau am gymeradwyo materion a
gadwyd yn ôl a cheisiadau am gymeradwyo amodau tebyg sydd ynghlwm wrth roi caniatadau cynllunio ("ceisiadau dilynol”). Mae’r
Rheoliadau hyn hefyd yn diwygio Rheoliadau Cynllunio Gwlad a Thref (Penderfynu ar Apelau gan Bersonau Penodedig) (Dosbarthau
Rhagnodedig) 1997 sy’n rhagnodi’r dosbarthau ar apêl sydd i’w penderfynu gan bersonau a benodir gan Weinidogion Cymru yn unol â
darpariaethau Atodlen 6 i Ddeddf Cynllunio Gwlad a Thref 1990 yn lle cael eu penderfynu gan Weinidogion Cymru. Mae’n allgáu o’r
dosbarthau ar apêl a gedwir yn ôl, apelau gorfodi sy’n ymwneud â datblygiad anawdurdodedig y mae’r Gyfarwyddeb AEA yn gymwys
iddo.

Eitem 4: Unrhyw fater arall

Eitem 5: Dyddiad y cyfarfod nesaf

